
Int u jien konna
mdorrijin li kultant
ninnutaw xi haga u
nibaghtu ittra lill-editur.
Daz-zmien kulhadd
ifajjar fuq il-midja so¢jali, aktarx bla ma jizen
sew x’qed iharbex jew x’tghassida ta’ lingwi
juza. Frattant il-gazzetti xorta jkollhom pagna
bl-ittri lill-editur, li mbaghad isibu ruhhom fuq
Facebook ukoll. Il-kbarat ma jibghatux ittri
bhal dawn. Jinqdew b’xi segretarju biex ixandar
stqarrija, qisu tkellem l-oraklu, mhux biss bhala
opinjoni. Ghax il-kbarat iZzommu posthom fil-
gholi, ghad li mhux kollha. Hemm min jifhem li
ahjar jitkellem direttament man-nies. Fosthom,
bhal daz-zmien sena, il-Papa Frangisku, ma
ddejjaq xejn jibghat ittra lill-editur...

Mhix haga ta’ kuljum 1li Papa jikteb ittra
f’gazzetta. Soltu 1-Papa jibghat ittri formali lil
kardinali u isqfijiet bil-ghan ta’ xi hatra, jew dwar
xi suggett preciz jew f’xi okkazjoni jew ohra. Nafu
wkoll b’ittri aktar importanti, l-ittri encikli¢i li

I-Papa jikteb minn Zmien ghal Zmien biex jghallem
aktar dwar xi verita tal-fidi. Ittri bhal dawk ikollhom
fihom hafna studju li tkun ghamlet kummissjoni
apposta mqgabbda mill-Papa biex tizviluppa b’mod
dottrinali I-hsieb tal-Papa biex johrog dik I-ittra

Frangisku - I-ghaxqa tieghu qalb in-nies.

enciklika. Fl-ahhar ikun il-Papa nnifsu li jaghrbel
dak l-istudju u jiffurmah fis-sura tal-messagg li jkun
irid iwassal lid-dinja.

Ta’ min jghid li minn dejjem l-ittri en¢iklici
kienu jkunu indirizzati lill-isqfijiet u I-membri
kollha tal-knisja madwar id-dinja. Il-Papa twajjeb
San Gwanni XXIII fl-1963 kien mar pass kbir ’il
quddiem u indirizza l-famuza enciklika “Pacem
in Terris” lill-bnedmin kollha ta’ rieda tajba — ma
rabatx ruhu li jkellem lill-kattoli¢i biss!

Forsi nsib min jikkummenta: x’jinteressa dan
kollu lil min ma jemmen b’xejn jew ma jhossux
komdu ma’ dak kollu li tghid jew taghmel il-knisja
u I-Papiet li jkollha? Nies bhal dawn ghandhom kull
jedd ghall-fehma taghhom, dagskemm ghandhom
dawk li ghandhom fehma ohra, u bhalhom u
dagshom jisthoqqilhom rispett shih. Fuq kollox, il-
fehma u twemmin hieles ilhom snin li gew dikjarati
mill-gnus kollha bhala drittijiet fundamentali tal-
bniedem. Izda wkoll I-istess knisja kattolika — li
ghal snin shah kienet tikkundanna lil kull min ma
kienx jagbel maghha — fl-arja ta’ ftuh u aggornament
tas-snin sittin bil-Koncilju Vatikan it-tieni, fethet
ukoll ambjent ta’ djalogu ma’ nies ta’ twemmin jew
denominazzjoni ohra.

Djalogu

Dak id-djalogu baga’ ghaddej tul hamsin sena,
daqga bil-galb u daqqga bl-iskossi. Matulhom kellna
sitt papiet — Gwanni XXIII innifsu, Pawlu VI,
Gwanni Pawlu I ghal xahar biss, San Gwanni Pawlu
II, Benedittu XVI u issa Frangisku. Interessanti
l-osservazzjoni kif il-midja internazzjonali sikwit
issejhilhom aktarx b’kunjomhom... Papa Roncalli,
Papa Montini, Papa Luciani, Papa Woytila, Papa
Ratzinger. Imma lil Frangisku qgisha gharfet f’ismu
stess il-genwinita tieghu u kulma jmur ged thossha
komda, anzi tiggosta ssejjahlu Frangisku, bilkemm
Papa Frangisku, imma aktarx 1-ghaziz Frangisku!

Ma ninsewx li sar Papa fit-13 ta’ Marzu 2013 wara

li Benedittu rrizenja fit-28 ta’ Frar ta’
qabel. Qieghed imexxi I-knisja waqt
li ghall-ewwel darba fl-Istorja il-
predecessur tieghu ghadu haj, ghad
li fis-skiet u s-satra. Ma ninsewx
li hu l-ewwel Papa gizwita, meta
I-gizwiti kienu storikament dejjem
forza ta’ influwenza u aggornament
gawwi fil-Knisja. Infatti lill-general
tal-gizwiti kienu jsejhulu “the black
Pope” ghax influwenti hafna imma
ma jilbisx abjad bhall-Papa!

Kont bdejt insemmi 1li Frangisku
f’Settembru tas-sena l-ohra baghat
ittra  lill-editur  tal-gazzetta La
Repubblica. Din ghandha l-ikbar
¢irkolazzjoni bhala gazzetta ta’
kuljum u maghrufa li editorjalment
tinsab fi¢c-Centru-xellug. L-editur li
kien ukoll fundatur taghha f1-1976,
Eugenio Scalfari li huwa ateu jew
aktarx xettiku dwar il-knisja, kien
xandar mistogsijiet iebsin lill-Papa
f’Lulju u Awwissu li ghadda. U
Frangisku ma ddejjaq xejn iwiegeb

mill-iktar haga fundamentali: il-
hniena ta’ Alla hija bla limiti ghal
kull min jersaq lejh b’qalb niedma,
imma fil-kaz ta’ min ma jemminx,
il-kwistjoni hi li jobdi l-kuxjenza
tieghu. Id-dnub, anki ghal min
m’ghandux il-fidi, jinsab fejn
wiehed imur kontra I-kuxjenza. Li
tisma’ u tobdi l-kuxjenza tfisser li
tiddeciedi int quddiem dak li tara
bhala tajjeb jew hazin. Hu proprju
fuq dawn id-dec¢izjonijiet li nistghu
nqgisu t-tajjeb jew il-hazin f’dak li
naghmlu,” kiteb Frangisku.

[I-Papa temm l-ittra lill-editur
Scalfari billi kiteb li “din ir-
riflessjoni tieghi kienet imqangla
minn dak li ghogbok tistagsini.
Nitolbok tilgaghha bhala wahda
tentattiva u  provizorja imma
sin¢iera bhala stedina biex nimxu
bi¢¢a mit-triq flimkien. Emminni, il-
knisja, minkejja d-dewmien taghha,
l-infedeltajiet taghna, l-izbalji u
d-dnubiet 1li setghet ghamlet u

f’ittra twila lill-istess editur.
“Ghalkemm fuq linji generali,
nixtieq inwiegeb ghall-mistogsijiet
li ghamiltli fil-gazzetta  tieghek.
Nirringrazzjak 1li segwejt l-enc¢iklika
“Lumen Fidei” li jien uritt mill-Papa ta’
qabli Benedittu XVI... ghax dik kienet
diretta wkoll, biex tohloq djalogu sincier
u ta’ veru ma min bhalek iqis lilu nnifsu
‘ma jemminx imma ghal hafna snin
affaxxinat mit-taghlim ta’ Gesu’.

Garar tat-tafal

“Emminni li minghajr il-knisja ma
kontx inkun nista’ niltaga’ ma’ Ges,
ghad li konxju hafna li d-don tal-Fidi jinsab
merfugh fil-garar tat-tafal tal-umanita taghna.
Nibda minn din l-esperjenza personali tieghi tal-
Fidi, li biha llum inhossni komdu naghti widen u
nithem il-mistogsijiet tieghek, u flimkien mieghek
infittxu t-triq fejn nistghu nimxu flimkien ghal bi¢c¢a
minnha,” kompla I-Papa Frangisku.

“Fil-fidi nisranija, Gesli mhux prezentat biex
jimmarka separazzjoni bejnu u bejn il-bgija tal-
bnedmin. Izda biex turina li fih ilkoll imsejhin biex
inkunu ulied l-istess missier u ahwa bejnietna. Is-
singolarita ta’ Gesl hija favur il-kommunikazzjoni,
mhux l-eskluzjoni jew kundanna!

“Inti stagsejtni jekk Alla tal-insara jahfirx lil
min ma jemminx jew ma jfittixx il-fidi. Nibda

Kif jghid il-Malti: min jerfa’
qofftu mhux pastaz!

Eugenio Scalfari -
fundatur u editur tal-
gurnal “La Repubblica”

ghadha tista’ taghmel f’dawk kollha
li jiffurmawha, ma ghandha ebda
sens jew ghan iehor ghajr li tkun
xhud ta’ Gesll — dak li ntbaghat mill-
Missier ‘biex iwassal il-bxara t-tajba lill-
fqajrin, li jxandar il-mahfra lill-prigunieri
u d-dawl lill-ghomja, li jaghti 1-helsien
lil dawk mirfusin u jhabbar is-sena tal-
grazzja tal-Mulej’”. Donnu 1-Papa ried
jishaq sal-ahhar il-valur tal-knisja li tkun
tal-foqra u I-imwarrbin.

Interessanti kif, lil hinn mit-titli kbar
li bihom soltu jissejjah u jiffirma I-Papa,
dan ghogbu jiffirma l-ittra lill-editur
b’mod sempli¢i: “hossni qribek bhala
huk, Frangisku™!

“Civilta Cattolica”

Kont ghadni gieghed nixtarr sew l-kliem ta’
Frangisku f’din l-ittra, meta sirt naf bl-intervista
twila li 1-Papa gizwita ta lir-rivista maghrufa tal-
gizwiti “La Civilta Cattolica”, propju nhar il-Hamis
li ghadda, appena erbat ijiem ilu. Id-direttur taghha,
il-gizwita Antonio Spadaro, beda biex stagsih: “Min
hu Jorge Mario Bergoglio?”

“Ma nafx liema hi d-definizjoni l-iktar gusta...
zgur li jiena midneb. U mhux biex nghid xi haga jew
xi forma letterarja. Jiena midneb. Midneb li I-Mulej
hares lejh. Dak hu I-motto li dejjem kelli, anki bhala
Papa: “Miserando atque eligendo” — henn ghalija

u ghazilni. Dejjem hassejt li jghodd hafna ghalija,”
stqarr Frangisku.

Patri Spadaro kompla jistagsi lill-Papa fuq
kull suggett iehor li fl-ahhar hamsin sena kien ta’
kontroversja, anki dottrinali fi hdan u madwar il-
knisja. Dwar is-sehem tan-nisa, il-Papa jemmen
li “hemm bzonn inkabbru I-ispazji ta’ prezenza
femminili iktar inciziva fil-knisja. Nibza’ minn xi
soluzzjoni ta’ ‘machismo in gonnella’ — speci ta’
irgulija bid-dublett, ghax fir-realtd I-mara ghandha
struttura differenti mir-ragel. U l-opinjonijiet li
sikwit nisma’ jistghu jkunu mnebbhin biss mill-
ideologija ‘machista’ (ta’ min hu ‘macho’ jew
ihossu superjuri ghax ragel). In-nisa qed ipoggulna
domandi serji li jisthoqqilhom ikunu ffaccjati
sewwa. [l-knisja ma tistax tkun hi minghajr il-mara
u s-sehem taghha.”

“Nipprietkaw fit-toroq”

Fl-intervista twila madwar tletin pagna f’din
ir-rivista maghrufa sew ghad-duttrina taghha, il-
Papa jwiegeb dwar suggetti bhall-omosesswali, id-
divorzjati i jergghu jizzewgu, il-koppji tal-istess
sess u tant punti jaharqu ohra. Frangisku jistqarr
li I-knisja ma tistax tibqa’ ossessjonata li ttambar
biss fuq duttrina li hi maghrufa, imma jehtieg
li “tipprietka 1-Vangelu fit-toroq u kullimkien u
twassal il-bxara t-tajba u tfejjaq kull tip ta’ feriti.
Meta kont ghadni Buenos Aires kont niréievi ittri
minghand persuni omosesswali li huma feriti
so¢jalment ghax kienu jghiduli 1i jhossu lill-knisja
qisha dejjem tikkundannahom. Imma I-knisja ma
tridx taghmel hekk!” sehaq il-Papa.

Fuq kull punt minn fost il-kontroversji kollha li
s-socjeta jista’ jkollha mal-knisja, il-Papa Frangisku

sehaq li 1-knisja ghandha bzonn tinzel tipprietka
fost in-nies, fejn jghixu n-nies u mhux tipprietka
— jew aghar u aghar tikkundanna — biss mill-gholi.
Jaghmilha cara li trid qabel xejn tismaghhom u
tifhem il-problemi u tmiss il-feriti biex imbaghad
tipprietkalhom u tfehemhom. Sahansitra jiddeskrivi
I-knisja bhala sptar lest u miftuh ghal kulhadd fil-
kamp tal-battalja, fil-hajja ta’ kuljum ta’ dawk kollha
li jhossuhom feruti jew kkundannati.

Iktar minn kull Papa iehor qablu, Frangisku
jishaq kontinwament li d-djalogu huwa l-ewwel
pass tal-predikazzjoni, ghax titkellem b’lingwa li
tinftiehem u fejn kulhadd jithem lil xulxin. Ghal
Frangisku m’hemmx djalogu u predikazzjoni tajbin
jekk naha tibqa’ fil-gholi u naha fil-qiegh tal-hajja
iebsa ta’ kuljum.

lI-palazz u I-lembut

Din il-fehma tkompli tohrog iktar cara meta
Patri Spadaro staqsih ghala baga’ ma marx jghix
fl-appartamenti  sbieh tal-Palazz =~ Apostoliku.
“L-appartament qisu lembut bil-maqlub: huwa kbir
u spazjuz hafna, imma tidhol fih bil-kontra, minn
passagg dejjaq hafna, qatra gatra... imma jien le,
minghajr in-nies madwari ma nistax nghix!” sostna
I-Papa Frangisku.

Kif naraw, ittra f’gazzetta u intervista twila huma
turija ¢ara ta’ Papa li jrid jghix maghna, jithimna u
jkellimna, iktar milli jghix fl-gholi u jiddomina —
kif forsi konna mdorrijin naraw lill-papiet. Ghax
jemmen li hu midneb bhall-ohrajn, imma jhossu
fortunat li “rah, henn ghalih u gabru”! Ukoll jekk
dan kollu ma jfisser xejn ghal min ma jemminx jew
ma jarax ghajr htijiet fil-knisja, Frangisku jibqa’
jistieden... “ejja ha nitkellmu”!

